
Qishloqda aholiga servis xizmat ko‗rsatishda qishloq xo‗jaligi mahsulotlarini yetishtirish, mahsulotlarni 

qayta ishlab chiqarish, bandlik, ekologik va milliy iqtisodiy munosabatlarni rivojlantirish muhim 

ahamiyatga egadir. Chunki, qishloq aholisining oshib borishi ularning turmush darajasini o‗zgarishi 

bilan birga urbanizatsiya jarayoniga, shuningdek kelgusidagi rivojlanish istiqbollarini shakllantirishda 

muhim belgilovchi omildir. 

Bugungi kunda qishloqlardagi aholining hayot sifatini yaxshilash, qishloqdagi ishlab chiqarish 

korxonalarining mahsulot miqdorini oshirish, ayniqsa ishlab chiqarilayotgan mahsulotlar sifatini 

oshirishga ta'sir etuvchi yuqori sifatli servis xizmatlarini tashkil etish muhim vazifalarimizdan biriga 

aylanmoqda. 

Ma'lumki, har qanday ishlab chiqarish yoki mahsulotlarni yetishtirish jarayoni o‗z vaqtida va yuqori 

sifatli servis xizmat ko‗rsatilishini taqozo etadi. Shunday ekan, mamlakat iqtisodiyotini tezkor 

rivojlanishi sharoitida iqtisodiyotning turli soha va tarmoqlari bilan bir qatorda qishloqda sifatli servis 

xizmatlarini tashkil etish va eng muhimi ularga turli omillar ta'sirini o‗rganishni taqozo etadi. 

Qishloqda servis xizmat ko‗rsatishni tashkil etish, sohada raqobat muhitini yaratish va omillar ta'sirini 

o‗rganish uchun bir qator muammoli vaziyatlar mavjudligi aniqlanildi: 

Birinchidan, byudjet hisobidan moliyalashtirish siyosatida servis xizmat ko‗rsatishni milliy innovatsiya 

tizimida rivojlantirishga haqiqiy ustuvorlikning yo‗qligi; 

Ikkinchidan, mahalliy boshqaruv organlarining zamonaviy servis xizmat ko‗rsatish faoliyatini 

rivojlantirishda izlanishlarni olib bormasliklari. Shu bilan birga qishloqdagi aholi zamonaviy servis 

xizmatlariga ehtiyoj bildirishni istamasliklari; 

Uchinchidan, eskirgan ilmiy-texnik jihozlar va sinov uskunalari servis xizmat ko‗rsatishni amalga 

oshirishni va yosh mutaxassislar uchun ilmiy faoliyatning jozibadorligini cheklanganligi; 

To‗rtinchidan, ilm-fan, ta'lim, ishlab chiqarish, servis xizmat ko‗rsatish o‗rtasidagi tafovut saqlanib 

qolishi natijasida ta'lim sohasida ilmiy muvoffaqiyatlarga erishish qiyinligi va boshqa shu kabilardan 

iborat. 

Olib borilgan tadqiqotlar shuni ko‗rsatadiki, qishloqda servis xizmat ko‗rsatishni tashkil etish uchun 

servis faoliyatiga ta'sir etuvchi omillarni rivojlantirishga e'tibor qaratish muhim o‗rinni egallab 

kelmoqda. 

Samarqand viloyatining qishloqlarini o‗rganib chiqish davomida, har bir qishloq o‗ziga xosligi bilan 

ajralishi ma'lum bo‗ldi. Ayrim qishloqda servis xizmat ko‗rsatish sohalari yaxshi rivojlangan, 

ayrimlarida esa aksincha, turli xil omillar ta'siri sababli ular rivojlanishi bo‗yicha orqada. Shuning 

uchun, qishloqda servis xizmat ko‗rsatishga ta'sir etuvchi iqtisodiy, texnik-texnologik va boshqa omil 

guruhlariga ajratgan holda o‗rganish maqsadga movofiqdir (1-rasm). 

1-rasmda bayon qilingan natijalardan ko‗rinib turibdiki, qishloqda servis xizmat ko‗rsatishda 

rivojlantiruvchi omillarni ta'siri natijasida servis xizmati rivojlanishiga ega bo‗linsa to‗sqinlik etuvchi 

omillar bartaraf etilishi oqibatida bu sohada ijobiy natijalarga erishish mumkin bo‗ladi. 

Ishlab chiqilgan qishloqda servis xizmat ko‗rsatishga ta'sir etuvchi omillar guruhiga asoslanib, ularning 

qishloqdagi ta'sir doirasini real holatini aniqlash maqsadida so‗rov anketasi usulidan foydalanib tahlillar 

amalga oshirildi. 

Qishloqlardagi aholi (respondentlar)ga servis xizmat ko‗rsatishda va uni rivojlantirishga salbiy ta'sir 

etuvchi omillar ko‗rsatilgan 200 dona so‗rov anketasi berilib so‗rov o‗tkazildi. 

So‗rov anketasida ko‗rsatilgan omillarning har biriga aholi (respondentlar) tomonidan to‗rt xil 

javobdan: - asosiy, ahamiyatli, ahamiyatsiz, javob berishga qiynalaman, degan javoblardan birini 

berdilar. 

So‗rov anketasini shakllantirishda qishloqlarda servis xizmat ko‗rsatishni tashkil etishga ta'sir etuvchi 

guruhlar iqtisodiy, texnik-texnologik va boshqa omillar deb nomlandi. Omillar guruhi tadqiqot 

davomida olib borilgan kuzatuvlar va amaliy tajribalar o‗tkazilishi natijasida shakllantirildi. 

So‗rov anketasida keltirilgan qishloqda servis xizmatlarning rivojlanishini baholashning bunday sifat 

baholash shkalasi universal xarakterga ega. 

 

1-rasm. Qishloqda servis xizmatlari faoliyatiga ta'sir etuvchi omillar
1
 

                                                        
1
 Tadqiqot asosida muallif tomonidan tuzilgan. 

Tahlilni amalga oshirish jarayonida biz 200 ta qishloqdagi respondentlardan so‗rovnomalarni o‗tkazdik 

va quyidagi natijalarga erishdik (1-jadval). 

1-jadval. Qishloqda servis xizmatlari faoliyatini tashkil etishga ta'sir etuvchi omillar
2

I. Iqtisodiy omillar 

1.1. O‗z mablag‗ining yetishmasligi 132 13 12 22 179 

1.2. 
Davlat tomonidan moliyaviy yordamning 

yetishmasligi 
73 41 42 23 179 

1.3. Yangi mahsulotlarga to‗lov iste'molining kamligi 42 49 29 59 179 

1.4. Yangi texnika kiritishda yuqori qiymatlilik 102 30 29 18 179 

1.5. Iqtisodiy xavf-xatar (risk)ning yuqoriligi 85 20 23 51 179 

1.6. Yangilikning uzoq muddatda qoplanishi 62 43 37 37 179 

II. Texnik-texnologik omillar 

2.1. Yangi texnologiyalar bo‗yicha axborotning kamligi 142 15 10 12 179 

2.2. Tashkilotning past innovatsion faoliyati 68 55 26 30 179 

2.3. Sotish bozori hakidagi axborotning kamligi 132 24 15 8 179 

2.4. Malakali kadrlarning yetishmasligi 80 50 17 32 179 

2.5. Korxonaning yangilikni qabul qilish qiyinligi 107 20 34 18 179 

2.6. 
Ilmiy tashkilot va boshqa korxonalar bilan aloqaning 

kamligi 
49 60 54 16 179 

III. Boshqa omillar 

3.1. Iste'molchilarning servis xizmatga talabining kamligi 52 52 25 50 179 

3.2. 
Servis faoliyatni qo‗llab-quvvatlovchi normativ 

hujjatlar va qonunlarning yetishmasligi 
63 60 25 31 179 

3.3. Servis faoliyati muddatining noaniqligi 34 36 37 72 179 

3.4. Servis infratuzilmasining rivojlanmaganligi 32 40 64 43 179 

3.5. Texnologiyalar bozorining rivojlanmaganligi 67 44 34 34 179 
 

1-jadval ma'lumotlaridan ko‗rinib turibdiki, ko‗pchilik korxonalarda iqtisodiy omillardan ―O‗z 

mablag‗ining servis faoliyatini tashkil etishda yetishmasligi‖ eng ko‗p to‗sqinlik qiluvchi omillardan 

biri hisoblanmoqda. So‗rov natijalarini tahlil qilishda biz A.Gusev
3
 taqdim etgan servis faoliyatini 

rivojlantirishga to‗sqinlik ko‗rsatayotgan omillar darajasidan salmoqlilik koeffitsiyenti bilan 

                                                        
2
So‗rov anketasi natijalari asosida muallif ishlanmasi. 

3
Гусев А.Б. Формирование рейтингов инновационного развития регионов России и выработка рекомендаций по 

стимулированию инновационной активности субъектов РФ: монография/ А.Б.Гусев. – М.: 2008, с. 88. 

ranjirovkalash usulidan foydalandik. Ushbu usul tahlil qilinayotgan ma'lumotlarni baholashda 

qulayliligi va aniqliligi bilan izohlanadi. 

Bunda agar omil ―asosiy‖ deb olinsa, unga maksimal salmoqlilik koeffitsiyentini 1 ga teng deb olinadi, 

―ahamiyatli‖ deganda 0,6 koeffitsiyent, ya'ni 0,5 dan katta bo‗lib maksimal 1 ga yaqin hisoblanadi. 

Baholash ―ahamiyatsiz‖ deyilsa, unda 0,2 koeffitsiyenti tenglashtiriladi. Agar ―javob berishga 

qiynalaman‖ deyilsa, 0 minimal koeffitsiyenti beriladi. 

2019-2020 yillarda qishloqda servis xizmat ko‗rsatish faoliyatini tashkil etishga ta'sir etuvchi har bir 

omilni baholash uchun omil to‗sqinlik indeksi hisoblandi. Indeksni hisoblashda quyidagi formuladan 

foydalanildi: 

 

2-jadval. Qishloqda servis xizmat ko‘rsatish faoliyatini tashkil etishga ta'sir etuvchi omillar 

indeksini baholash
4
 

T/r Omillar 
Yillar I-

o‘rtacha 2019 2020 

I. Iqtisodiy omillar 

1.1. O‗z mablag‗ining yetishmasligi 78,88 79,44 79,16 

1.2. Davlat tomonidan moliyaviy yordamning yetishmasligi 59,11 59,22 59,17 

1.3. Yangi mahsulotlarga to‗lov iste'molining kamligi 34,86 43,13 39,00 

1.4. Yangi texnika kiritishda yuqori qiymatlilik 66,59 70,28 68,44 

1.5. Iqtisodiy xavf-xatar (risk)ning yuqoriligi 53,97 56,76 55,37 

1.6. Yangilikning uzoq muddatda koplanishi 55,64 53,18 54,41 

II. Texnik-texnologikomillar 

2.1. Yangi texnologiyalar bo‗yicha axborotning kamligi 74,75 85,47 80,11 

2.2. Tashkilotning past innovatsion faoliyati 61,34 59,33 60,34 

2.3. Sotish bozori haqidagi axborotning kamligi 74,75 83,46 79,11 

2.4. Malakali kadrlarning yetishmasligi 61,01 63,35 62,18 

2.5. Korxonaning yangilikni qabul qilish qiyinligi 65,92 70,28 68,10 

2.6. Ilmiy tashkilot va boshqa korxonalar bilan aloqaning kamligi 58,10 53,52 55,81 

III. Boshqa omillar 

3.1. Iste'molchilarning servis xizmatga talabining kamligi 48,04 49,27 48,66 

3.2. 
Servis faoliyatni qo‗llab-quvvatlovchi normativ hujjatlar va 

qonunlarning yetishmasligi 
56,76 58,10 57,43 

3.3. Servis faoliyati muddatining noaniqligi 44,36 35,20 39,78 

3.4. Servis infratuzilmasining rivojlanmaganligi 47,37 38,44 42,91 

3.5. Texnologiyalar bozorining rivojlanmaganligi 60,00 55,98 57,99 
 

Ushbu formuladan foydalanib 2-jadvalda qishloqda servis xizmat ko‗rsatish faoliyatini tashkil etishga 

ta'sir etuvchi omillar indeksi baholandi. 

Omillar indeksini baholashdan maqsad – qishloqda servis xizmat ko‗rsatish faoliyatini tashkil etishga 

ta'sir etuvchi iqtisodiy, texnik-texnologik va boshqa omillar guruhlarining ta'siriga baho berishdan 

iborat. 

                                                        
4
So‗rov anketasi asosida muallif tomonidan hisoblandi. 

Qishloqda servis xizmat ko‗rsatish faoliyatini tashkil etishga to‗siq bo‗lgan omillar indeks 

koeffitsientlari (3-jadval). 

3-jadval. Qishloqda servis xizmat ko‘rsatish faoliyatini tashkil etishga to‘siq bo‘lgan omillar 

indeks koeffitsientlari
5
 

Omillar nomi 
Yillar 

I-o‘rtachasi 
2019 2020 

Iqtisodiy 58,18 60,34 59,26 

Texnik-texnologik 65,98 69,24 67,61 

Boshqa 51,31 47,40 49,36 

Jami indekslar 58,49 58,99 58,74 
 

Yuqoridagi jadval ma'lumotlaridan ko‗rinib turibdiki, 2019-2020 yillarda qishloqda servis xizmat 

ko‗rsatish faoliyatini tashkil etishga to‗sqinlik etuvchi iqtisodiy guruh omillardan o‗rtacha qarshilik 

indeksi (Io‗rt=79,16)ga teng, ya'ni so‗rovnomada ishtirok etgan 179 ta respondentlardan atigi 20,84 foiz 

respondent servis xizmat ko‗rsatish faoliyatini tashkil etishga tayyorgarligini bildiradi. Buning 

mazmuni shundan iboratki jami so‗rovda ishtirok etgan respondentlardan 20,84 foizi qishloqda servis 

xizmatlarini tashkil etish uchun barcha iqtisodiy, texnik-texnologik va boshqa imkoniyatlarga ega. 

Bunda korxonalar zamonaviy texnika vositalarini olib kelishda o‗z mablag‗larining yetishmasligi, 

davlat tomonidan ajratilayotgan moliyaviy yordamning mavjud emasligi, moliyaviy yordam 

ko‗rsatilayotganlariga esa pul mablag‗larining kamligini bildiradi. Xizmat ko‗rsatish (texnik-

texnologik) guruh omillardan eng ko‗p o‗rtacha qarshilik indeksi yangi texnologiyalar bo‗yicha 

axborotning kamligi (Io‗rt=80,11)ni tashkil etib, atigi 19,89 foiz servis xizmat ko‗rsatuvchi korxonalar 

zamonaviy texnika-texnologiyalar asosida faoliyat olib borishayotganliklaridan dalolat beradi. Boshqa 

omillar guruhlaridan eng ko‗p o‗rtacha qarshilik indeksini texnologiyalar bozorining rivojlanmaganligi 

(Io‗rt=57,99)ni tashkil etib, atigi 43,01 foiz korxona mamlakatimizda servis xizmat ko‗rsatish 

korxonalari zamonaviy texnologiyalar bilan jihozlanganligini ifodalaydi. 

Jadval ma'lumotlaridan xulosa qiladigan bo‗lsak, aksariyat qishloqdagi korxonalarda yangicha servis 

xizmat ko‗rsatish faoliyatini joriy qilish qiyin bo‗lmoqda, bu – o‗z mablag‗larining yetishmasligi, servis 

faoliyatidan foydalanishda qarz mablag‗larini olishda qiyinchiliklarning mavjudligi, shuningdek davlat 

tomonidan cheklangan qo‗llab-quvvatlanish bilan izohlanmoqda. 

Ma'lumki, qishloqda, ayniqsa qishloq xo‗jaligi mahsulotlarini yetishtirishda tabiiy iqlim sharoiti va ob-

havoning o‗zgarishi ta'siri yuqori hisoblanadi. Shu sababli, ushbu muammoli iqtisodiy holatni 

kamaytirish uchun xorijda sug‗urta kompaniyalari xizmatlaridan keng foydalaniladi. Samarqand 

viloyatida o‗tkazilgan so‗rovnomalar natijalariga ko‗ra bunday xizmatdan foydalanish yo‗lga qo‗yilgan 

bo‗lsada, qishloq aholisining davlat sug‗urtalariga ishonchini pastligi sababli sug‗urta qilish 

darajasining yetarli emasligi bilan izohlanadi. 

So‗rovnoma o‗tkazilgan Samarqand viloyati Samarqand tuman ―XO‗JAMBOBO BIR YUZ BIR‖ FX, 

Samarqand tuman ―O‗ROQOVA MAHBIBI UZUMZORLARI‖ FX, Samarqand tuman ―SHUKUROV 

ULUG‘BEK SAXOVATI‖ FX, Samarqand tuman ―KARIMOVA MINGDONA BOG‘LARI‖ FX, 

Samarqand tuman ―MIZROB OLIMOV GAVXARI‖ FXlarida qishloqda servis xizmat ko‗rsatish 

faoliyatini tashkil etishga salbiy ta'sir etuvchi omillar sifatida quyidagilar aniqlandi: – o‗z mablag‗ining 

yetishmasligi, yuqori iqtisodiy xavf-xatar; sotuv bozorlari haqidagi axborotning yetishmasligi; texnik-

texnologik xavf-xatar omillari, jumladan, yangi texnika texnologiyalar haqidagi axborotning 

yetishmasligi, yangi servis xizmatlarga talabning va malakali kadrlarning yetishmasligi va boshqalardan 

iborat. 

                                                        
5
 Tadqiqot asosida muallif tomonidan tuzilgan. 

Tadqiqot natijalariga ko‗ra, servis xizmat ko‗rsatishni rivojlantiruvchi ko‗rsatkichlarning sifat tahlili 

o‗tkazildi va uning natijasiga ko‗ra uni rivojlantirishga ta'sir etuvchi omillar quyidagilar hisoblanadi: – 

O‗zbekiston Respublikasi hududlari va qishloqda agrobirja servis xizmat ko‗rsatish faoliyatini qishloq 

xo‗jaligi mahsulotlarini yetishtiruvchi aholi bilan uzviy bog‗lash; sug‗urta servis xizmat ko‗rsatishda 

rasmiylashtirishni soddalashtirish va qishloqda aholiga servis xizmat ko‗rsatuvchi korxonalar faoliyati 

bilan biriktirish; qishloqdagi aholiga servis xizmatlarini ko‗rsatuvchi korxonalarning yagona standart 

bo‗yicha faoliyatini tashkil etish; qishloqda servis xizmat ko‗rsatishni texnik-texnologik omillariga: 

servis xizmat ko‗rsatish sifatini oshirish, servis xizmatlari assortimentini ko‗paytirish, mehnat qilish 

sharoitlarini yaxshilash; qishloqda servis xizmatlarini ko‗rsatishda intelektual-madaniy omillari 

qatoriga: malakali kadrlarni ko‗paytirish kiritildi. 

Qishloqda servis xizmat ko‗rsatishni rivojlantirishga imkon beruvchi omillar quyidagilardan iborat: – 

infratuzilmaning rivojlanganligi (aloqa xizmatlari, kommunal xizmatlar, yo‗llar, avtotransport, temir 

yo‗l, havo yo‗llari, kredit-moliya tashkilotlari xizmatlari va boshqalar); aholi daromadlari; doimiy aholi 

soni; ijtimoiy mehnat salohiyati; tabiiy-iqlim salohiyati; sanoat va qishloq xo‗jaligi korxonalarining 

mavjudligi; servis xizmat ko‗rsatish korxonalarining soni; inflyatsiya darajasi; iqtisodiy faol aholi soni. 

Ushbu omillar tahlili natijasida qishloqda servis xizmat ko‗rsatishni rivojlantirishning quyidagi ilmiy 

asosi yaratildi: Birinchidan, o‗tkazilgan omilli tahlil natijasida qishloqda servis xizmatlarini 

rivojlantirish va samaradorligini oshirishning omilli tahlil asosidagi xulosalardan kelib chiqqan 

rivojlantirish yo‗llari va yo‗nalishlari belgilab berildi; Ikkinchidan, omilli tahlil natijasida qishloqda 

servis xizmatining foydalanilmayotgan ichki resurs imkoniyatlari ochib berildi; Uchinchidan, olib 

borilgan omilli tahlil natijasida kelgusida qishloqda servis xizmatini rivojlantirishning ilmiy asoslangan 

kelajak parametrlarini belgilab berish imkoniyatini yaratadi. 

Boshqaruv organlari va qishloqdagi servis xizmat ko‗rsatuvchi korxonalarning innovatsion servis 

xizmatlarini tashkil etishga qiziqishlarining yetarli darajada emasligi ham asosiy salbiy omillardan biri 

hisoblanadi. 

Aksariyat korxonalarda servis xizmat ko‗rsatish faoliyatini tashkil etish uchun unga kiritilayotgan 

xarajatlarning kelgusida qoplanmay qolish tahdidi ham mavjud. Bu esa, ko‗rsatilayotgan servis 

xizmatlarining rivojlanishiga imkon bermaydi hamda qishloq xo‗jaligi mahsuldorligining o‗sishiga, 

mahsulot ishlab chiqarish hajmining oshishiga va sifatining yaxshilanishiga to‗sqinlik qiladi. 

Umuman olganda, servis xizmatlari faoliyatini qishloqda samarali tashkil etish uchun davlat bosh 

islohotchi hamda nazoratchi sifatida mamlakatimizning barcha qishloqlarida servis xizmatlarini 

yuqorida bayon qilingan omillar ta'sirini hisobga olgan holda tashkil etish maqsadga muvofiq bo‗ladi. 

